Bejgh tal-halib fl-imghoddi

George Bondin

Dan ir-ritratt ittiehed minn Ingliz Billy Morgan, inginier mar-Royal Navy Ingliza li kien stazzjonat fl-HMS Falcon, Hal Far,
fejn kien jahdem fis-snin 1951 u 1952. Kien hu stess li ghaddiehuli s-sena l-ohra.

L-imsemmi ritratt jehodna lura lejn il-bidu tas-snin hamsin tas-seklu I-iehor fi Triq Dawret il-Qalb Imqaddsa f"Birzebbuga,
mhux ‘il boghod minn fejn illum hemm il-pixxina tal-waterpolo. Dawk id-djar ghadhom hemm sa’ llum bl-istess isem
Lourdes u Nevers. Fil-bieb tad-dar tal-familja taghha naraw lil Theresa Sant (nee‘ Dalli) li ghadha mimlija bl-ghomor. Fir-
ritratt Theresa gieghda tistenna lir-rahhal Ganni Grixti (it-Toqtoq), ukoll minn Birzebbuga, jahleb buqar halib tal-moghza,
fi zmien li kien jinbiegh bieb bieb, u jinxtara direttament mahlub mill-moghza.

Din id-drawwa kellha I-bidu tat-tmiem taghha lejn is-snin ghoxrin tas-seklu l-iehor. F'dawn is-snin gie skopert li I-mikrobu
li kien ged jikkawza d-deni rqiq (undulant fever) b’hafna konsegwenzi ghas-sahha tal-poplu Malti. Instab li kien gej minn
halib mhux pasturizzat ta’ moghoz morda.

B'dinl-iskopertal-awtoritajiet tas-sahha Maltin dak iz-zmien hargu bl-ghajta maghrufa “ghallul-halib gabel ma jghallikhom®.
Fl-1936 inbena impjant ghall-pasturizzazzjoni fil-Hamrun, minflok l-istazzjon tal-ferrovija u iehor f'Hal Qormi. Fl-1943
il-kumpanija bidlet isimha ghal M.M.U. (Milk Marketing Undertaking). Ta‘interess hija ¢-¢ilkulari mqassma fil-knejjes

Rahhal jghabbi kontenituri tal-halib fuq il-karrettun biex jittiehdu I-MMU fil- Hamyrun, biex jigi ppasturizzat.

Maltin matul dak iz-zmien, biex is-sacerdoti javiaw lill-parruccani bit-twaqqif tal-impjant tal-ippasturizzar tal-halib, fejn
kulhadd seta jixtri halib ippasturizzat hieles minn kull mikrobu li jgib il-marda tad-deni rqiq.

Fis-sena 1950 I-M.M.U. lestiet Zewg impjanti ohra moderni ghall-ippasturizzar tal-halib. F'dawn is-snin fl-irhula u l-ibliet
bdew jinfethu hwienet minn fejn jinxtara l-halib ippasturizzat. F1-1957, bavviz legali, il-gvern ipprojbixxa l-bejgh ta” halib
mahlub u mibjugh direttament mill-moghza bieb bieb. Dan wassal biex ir-rahhala jiehdu I-konsenja tal-halib tal-merhla
taghhom f’kontenituri pprovduti mill-M.M.U. fl-impjant tal-Hamrun biex jigi ppasturizzat. Dan gab fi tmiemha prattika
jew uzanza li serviet lill-poplu Malti ghal ghexiren ta’ snin.

Hajr lil Billy Morgan tar-ritratti u lil Hector Farrugia tar-ricerka.

TR

Wiehed mill-ewwel vannijiet ghad- distribuzzjoni tal-bejgh tal-halib ippasturizzat. 1l-bejjiegh bil-beritta u l-uniformi tal-M.M.U.

